
Adhec nullo unquam honore dignatus est ecclesiasticos uiros, regni prelatos, consules ac magistratus,
equitesauratos atque alios in armis strenuos uiros. Sed magis per impiam ac maleficam quandam feminam,
concubine sue matrem, Sigisbertam nomine (omnibus regni proceribus authoritate, estimatione, honore ac
dignitate antepositam) magno dedecore eosdem affecerat, que fuerat eidem regi maxima dictorum ac
dicendorum causa, atque con-|silium ad alia impietatis crudelitatisque facinora in eiusdem regis atque
omnium regni inquilinorum perpetuum dispendium. Vnde consilio eiusdem femine flagitiosissime, idem rex
promouerat, atque honore et potestate extulerat homines nequam, sycophantas ac nebulones seruilis
condicionis supra uniuersos regni consules ac nobiles, quos etiam regni castris, ditionibus ac feudis
prefecerat. Inde uiri nobiles et stemmatibus clari uidebantur, imo uere erant oppressi, despecti atque
contempti.

